[image: GERB_HH]²ñ¹³ñ³¹³ïáõÃÛ³ն                                                                                                                           
Ü³Ë³ñ³ñáõÃÛáõÝ                                                           ՆԱԽԱԳՒԾ
                                                                                                                                                            
                

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄԸ
 
 2018      թվականի                                                       N       -Ն
 
[bookmark: _Hlk513800902]ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՔՐԵԱԿԱՏԱՐՈՂԱԿԱՆ ԾԱՌԱՅՈՂԻ ՕՐԸ ՆՇԵԼՈՒ ՄԱՍԻՆ

 
«Հայաստանի Հանրապետության տոների և հիշատակի օրերի մասին» օրենքի 18-րդ հոդվածին համապատասխան  Հայաստանի Հանրապետության կառավարությունը որոշում է.
[bookmark: _GoBack]1. Հայաստանի Հանրապետությունում հոկտեմբերի 19-ը նշել որպես քրեակատարողական ծառայողի օր:
    2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Ընթացիկ իրավիճակը և իրավական ակտի ընդունման անհրաժեշտությունը

«Հայաստանի Հանրապետությունում քրեակատարողական ծառայողի օրը նշելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետությունում քրեակատարողական ծառայողի օրը որպես մասնագիտական օր առանձնացնելու և նշելու անհրաժեշտությամբ: 
Այսպես, «Զինվորական ծառայության և զինծառայողի կարգավիճակի մասին» ՀՀ օրենքի 72-րդ հոդվածի 1-ին մասի համաձայն զինծառայողներ են համարվում Հայաստանի Հանրապետության պաշտպանության, ոստիկանության, ազգային անվտանգության, հանրապետական գործադիր մարմինների համակարգերում համապատասխան ծառայության մեջ գտնվող անձինք, իսկ 2-րդ մասի համաձայն  զինծառայողներին հավասարեցված անձանց թվում են  հարկադիր կատարողները, Հայաստանի Հանրապետության արտակարգ իրավիճակների նախարարության փրկարարական ծառայողները, Հայաստանի Հանրապետության արդարադատության նախարարության քրեակատարողական ծառայողները: 
Հարկ է նշել, որ ՀՀ կառավարության համապատասխան որոշումներով պաշտոնապես նշվում է Հայաստանի Հանրապետությունում  Ազգային անվտանգության մարմինների աշխատողի, Փրկարարի, Դատախազության աշխատակցի, հարկադիր կատարողի, Քննչական կոմիտեի ծառայողի, Ոստիկանության օրը, սակայն քրեակատարողական ծառայողի որպես զինծառայողներին հավասարեցված անձանց մասնագիտական օր նշելու համապատասխան որոշում առկա չէ:
Հարկ է նշե, որ մի շարք երկրներում ևս պաշտոնապես նշվում է քրեակատարողական ծառայողի օրը, այդ թվում՝ ԱՄՆ-ում[footnoteRef:1], Ավստրալիայում[footnoteRef:2], Ռուսաստանի Դաշնությունում[footnoteRef:3]: [1:  Տես՝ http://www.presidency.ucsb.edu/ws/?pid=39865]  [2:  Տես՝ https://www.justice.nsw.gov.au/Pages/media-news/news/2018/national-corrections-day-next-friday.aspx]  [3:  ՏԵս՝  http://base.garant.ru/12180305/] 


  Առաջարկվող կարգավորման բնույթը
Նախագծով առաջարկվում է քրեակատարողական ծառայողի օր սահմանել հոկտեմբերի 19-ը՝ նկատի ունենալով, որ քրեակատարողական ծառայությունը ստեղծվել է ՀՀ կառավարության 2001 թվականի հոկտեմբերի 19-ի N 1015 որոշմամբ:

Ակնկալվող արդյունքը
Նախագծի ընդունման արդյունքում հոկտեմբերի 19-ին պաշտոնապես նշվելու է քրեակատարողական ծառայողի օր, որը խթան կհանդիսանա գնահատելու քրեակատարողական ծառայողի բարդ աշխատանքը և հասարակությունում կբարձրացնի վերջինիս դերն ու նշանակությունը:

